
Samla transportplan for Vestlandet

SAMANDRAG
På sist møte i Vestlandsrådet, 23.juni 2004, vart status for arbeidet med samla transportplan for Vestlandet etterlyst. Gjennom denne saka legg fylkesrådmannen fram status for dette planarbeidet, forslag til vidare framdrift, og inviterer Vestlandsrådet til å drøfte innhald og ambisjonsnivå i ein slik plan.  

Tidlegare samarbeid på tvers av fylkesgrensene på samferdselsområdet har i hovudsak vore oppteken av å synleggjere transportpolitiske utfordringar og behov i nord-sør retning i transportkorridoren Stavanger-Bergen-Ålesund-Trondheim. Det er først ved handsaminga av Vest39 – samla finansieringspakke for E39 Kyststamvegen at det i tillegg til synleggjering av behov også er lagt opp til ei prioritering – ved at det er fastsett ei fordeling av statlege midlar til E39-prosjekt mellom dei ulike vestlandsfylka. 

I ein samla transportplan for Vestlandet ser fylkesrådmannen det som nødvendig å legge til grunn felles prioritering mellom tiltak i ulike fylke innanfor fleire transportpolitiske utfordringar på samferdselsområdet. Fylkesrådmannen ser det derfor som aktuelt at ein slik plan m.a. også må omfatte transportutfordringar i aust-vest retning innanfor transportkorridoren Oslo-Bergen/Haugesund med arm via Sogn til Førde. I ein samla transportplan for Vestlandet vil det kunne vere aktuelt med omtale/utgreiing/prioritering innanfor følgjande transportpolitiske områder:

· Samordna utvikling av E39 Kyststamvegen

· Samordna utvikling av transportknutepunkt

· Samordna utvikling av hamnestruktur og hamnesamarbeid

· Samordna utvikling av vegsamband aust-vest

· Samordna utvikling av tiltak på det øvrige riksvegnettet

· Samordna utvikling av luftfart og flyplass-struktur

· Samordna organisering av bompengeprosjekt 

· Samordna utvikling av kollektivtilbodet

Med denne saka gir fylkesrådmannen i første rekke uttrykk for at det no er aktuelt å gå i gang med å vidareføre arbeidet med ein samla transportplan for Vestlandet innanfor ulike transportpolitiske områder. I denne fasen legg og fylkesrådmannen til grunn at Vestlandsrådet gjennom handsaminga av denne saka vil komme med synspunkt på innhald og ambisjonsnivå i eit slikt planarbeid.  

FORSLAG TIL VEDTAK
	Vestlandsrådet ber om at det i løpet av våren 2005 vert lagt fram ei sak om samla transportplan for Vestlandet med forslag til organisering, prosess, framdrift og innhald.

	


Paul M. Nilsen

Magnus Vestrheim

FYLKESRÅDMANNEN, 23.09.2004:

1.0 Bakgrunn

På sist møte i Vestlandsrådet, 23.juni 2004, vart status for arbeidet med samla transportplan for Vestlandet etterlyst. Gjennom denne saka legg fylkesrådmannen fram status for dette planarbeidet, forslag til vidare framdrift, og inviterer Vestlandsrådet til å drøfte innhald og ambisjonsnivå i ein slik plan.  

2.0 Tidlegare vedtak og gjennomført arbeid med deltema

På møte i Vestlandsrådet, 24.september 2003, vart det handsama sak om høyringsuttale til planforslaget til Nasjonal transportplan 2006-2015. Det vart m.a gjort følgjande vedtak:

”Vestlandsrådet går inn for å sette i gang eit utgreiingsarbeid for ein samla overordna transportplan for dei fire vestlandsfylka. Dette utgreiingsarbeidet må gje grunnlag for ei samla vurdering av delvis bompengefinansiering av aktuelle prosjekt på E39 Kyststamvegen i dei fire vestlandsfylka. Utgreiingsarbeidet må derfor omfatte både ei kartlegging av potensiale for bompengeinntekter, samt vurdering av behovet for etablering og organisering av eit felles regionalt bompengeselskap. Med grunnlag i dette utgreiingsarbeidet vil det vere aktuelt å utarbeide ei samla ”pakke” for finansiering av investeringstiltak på E39 Kyststamvegen i dei fire vestlandsfylka.

Vestlandsrådet vil understreke at ei slik samla ”pakke” for bompengefinansiering av E39 Kyststamvegen må innehalde betydeleg auka rammer for statlege løyvingar enn det som er lagt opp til i planforslaget til Nasjonal transportplan 2006-2015.”

Som ein del av ein samla transportplan for Vestlandet er arbeidet med Vest39 – samla finansieringspakke for E39 Kyststamvegen i ferd med å bli sluttført. Med grunnlag i fastsetting av statlege rammer og lokal høyring vil det bli utarbeidd eit forslag til revidert Vest39. For å rekke Stortinget si handsaming av Nasjonal transportplan 2006-2015 og utforming av tilhøyrande handlingsprogram har det vore nødvendig å først prioritere gjennomføring av dette arbeidet med ei samla finansieringspakke for E39 Kyststamvegen.  

3.0 Kvifor ein samla transportplan for Vestlandet?

Hovudmålet med ein samla transportplan for Vestlandet vil vere å synleggjere felles transportpolitiske prioriteringar og satsingsområder på Vestlandet inn mot det statlege arbeidet med Nasjonal transportplan. Det er i dette plandokumentet den overordna styringa og prioriteringa innanfor dei ulike transportsektorane vert lagt. Den samla transportplanen for Vestlandet må derfor ha eit handlingsprogram for samordning på tvers av fylkesgrenser der det i størst mogleg grad er prioritert mellom ulike prosjekt/tiltak i vestlandsfylka.  

Stortinget har handsama dei overordna rammene og prioriteringane for  Nasjonal transportplan 2006-2015, og arbeidet med det tilhøyrande handlingsprogrammet skal avsluttast utpå vårparten 2005. Det vil derfor først vere ved neste revisjon av Nasjonal transportplan (2010-2019) at ein eventuell samla transportplan for Vestlandet kan danne grunnlag for felles transportpolitiske prioriteringar for utviklinga av transportsystemet på Vestlandet. Det vil sei at ein slik samla plan for Vestlandet må vere ferdig handsama i fylkeskommunar og Vestlandsrådet innan 2007.

4.0 Kva skal ein samla transportplan for Vestlandet innehalde?
Tidlegare samarbeid på tvers av fylkesgrensene på samferdselsområdet har i hovudsak vore oppteken av å synleggjere transportpolitiske utfordringar og behov i nord-sør retning i transportkorridoren Stavanger-Bergen-Ålesund-Trondheim, samt utanriks sjøfart. Det er først ved handsaminga av Vest39 – samla finansieringspakke for E39 Kyststamvegen at det i tillegg til synleggjering av behov også er lagt opp til ei prioritering – ved at det er fastsett ei fordeling av statlege midlar til E39-prosjekt mellom dei ulike vestlandsfylka. 

I ein samla transportplan for Vestlandet ser fylkesrådmannen det som nødvendig å legge til grunn felles prioritering mellom tiltak i ulike fylke innanfor fleire transportpolitiske utfordringar på samferdselsområdet. Fylkesrådmannen ser det derfor som aktuelt at ein slik plan også må omfatte transportutfordringar i aust-vest retning innanfor transportkorridoren Oslo-Bergen/Haugesund med arm via Sogn til Førde.

I ein samla transportplan for Vestlandet vil det kunne vere aktuelt med omtale/utgreiing/prioritering innanfor følgjande transportpolitiske områder:

· Samordna utvikling av E39 Kyststamvegen

· Samordna utvikling av transportknutepunkt

· Samordna utvikling av hamnestruktur og hamnesamarbeid

· Samordna utvikling av vegsamband aust-vest

· Samordna utvikling av tiltak på det øvrige riksvegnettet

· Samordna utvikling av luftfart og flyplass-struktur

· Samordna organisering av bompengeprosjekt 

· Samordna utvikling av kollektivtilbodet

5.0 Fylkesrådmannen si tilråding

Med denne saka gir fylkesrådmannen i første rekke uttrykk for at det no er aktuelt å gå i gang med å vidareføre arbeidet med ein samla transportplan for Vestlandet innanfor ulike transportpolitiske områder. I denne fasen legg og fylkesrådmannen til grunn at Vestlandsrådet gjennom handsaminga av denne saka vil komme med synspunkt på innhald og ambisjonsnivå i eit slikt planarbeid.  

Fylkesrådmannen vil tilrå at det i løpet av våren 2005 vert lagt fram ei eiga sak for Vestlandsrådet om samla transportplan for Vestlandet med forslag til organisering, prosess, framdrift og innhald. 

